
 
 
 
 
 

ᓴᖅᑭᑕᐅᑲᐅᑎᒋᔭᕆᐊᓕᒃ 
 

ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕘᒥ ᒐᕙᒪᒃᑯᑦ ᐊᑎᓕᐅᓚᐅᕐᒪᑕ 

ᑐᑭᓯᐅᒪᖃᑦᑕᐅᑎᔾᔪᑎᒥᒃ ᐱᓕᕆᖃᑎᒌᒋᐊᖃᕐᓂᕐᒧᑦ GRAYS BAY ᐊᖅᑯᑖᓄᑦ ᐊᒻᒪᓗ ᑐᓚᒃᑕᕐᕕᖕᒧᑦ 

ᐱᓕᕆᐊᒧᑦ    

 
ᐃᖃᓗᒃᑑᑦᑎᐊᖅ, ᓄᓇᕗᑦ, ᔪᓚᐃ 9, 2016 
 

ᐅᓪᓗᒥ, ᓯᕗᓕᖅᑎ ᐲᑕ ᑕᑉᑑᓇ, ᑭᒡᒐᖅᑐᖅᖢᒍ ᒥᓂᔅᑕ ᐃᓪᐅᓪ-ᑲᓇᔪᖅ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᓱᒪᑕᖓᑦ ᓯᑖᓐᓕ ᐊᓇᑉᓛᒃ ᐊᑎᓕᐅᓚᐅᕐᒪᑕ 

ᑐᑭᓯᐅᒪᖃᑦᑕᐅᑎᔾᔪᑎᒥᒃ ᐱᓕᕆᖃᑎᒌᒋᐊᖃᕐᓂᐊᕐᓂᕐᒧᑦ ᑲᒪᔨᐅᖃᑕᐅᓂᐊᖅᑎᓪᓗᒋᑦ ᑕᐅᕙᔅᓱᒧᖓ Grays Bay 

ᐊᖅᑯᑎᖓᓄᑦ ᐊᒻᒪᓗ ᑐᓚᒃᑕᕐᕕᒃᓴᒧᑦ ᐱᓕᕆᐊᒧᑦ (GBRP).     

 

ᑖᓐᓇ  GBRP-ᒧᑦ ᐱᓕᕆᐊᖅ, ᐱᐊᓂᒃᑕᐅᒃᐸᑦ, ᓴᖅᑭᑦᑎᓇᔭᕐᒪᑦ 227-ᓂᒃ ᑭᓛᒥᑐᒥᒃ ᖃᖓᓕᒫᖅ ᐊᑐᖅᑕᐅᔪᓐᓇᕋᔭᖅᑐᒥᒃ 

ᐊᖅᑯᒻᒥᒃ ᐊᒃᑐᐊᓗᓂ ᐅᑭᐅᖅᑕᖅᑐᒥ ᐅᑯᐊ   Tibbitt-Contwoyto ᐅᑭᐅᒃᑯᑦ ᐊᖅᑯᑎᖓᓐᓄᑦ ᐃᒫᓄᑦ ᑐᓚᒃᑕᕐᕕᖕᒧᑦ 

ᑕᐅᕙᓂ Grays Bay-ᒥ ᓄᓇᕘᒥ ᓱᓪᓗᑯᑖᒃ ᐊᖅᑯᑕᐅᕙᒃᑐᖅ ᐅᒥᐊᕐᔪᐊᓂᑦ.    
 

ᑕᐃᓐᓇ ᐊᑎᓕᐅᕈᑕᐅᔪᖅ ᐅᓪᓗᒥ ᓵᙵᔾᔪᑕᐅᓂᐊᕐᒪᑦ ᐱᕙᒌᔭᐃᔭᕆᐊᖃᕐᓂᕐᒧᑦ GBRP-ᒧᑦ ᐱᓕᕆᐊᒧᑦ ᑐᒃᓯᕋᐅᑎᒧᑦ, 
ᑕᐃᓐᓇᓗ ᑐᓐᓂᖅᑯᑕᐅᓂᐊᖅᑐᖅ ᓄᓇᕘᒥ ᕿᒥᕐᕈᔨᐅᔪᓄᑦ ᑲᑎᒪᔨᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᔨᒻᒪᕆᖕᓄᑦ. 

ᐊᒻᒪᓗᒃᑲᓐᓂᖅ, ᑕᐃᓐᓇ ᑐᑭᓯᐅᒪᖃᑦᑕᐅᑎᔾᔪᑦ ᖃᔅᓯᒐᓴᖕᓂᒃ ᐊᒃᑐᐊᔪᓂᒃ ᐱᔪᑎᖃᕐᒪᑦ ᐱᖃᓯᐅᑎᓪᓗᒍ ᐱᓕᕆᐊᒥᒃ 

ᐊᐅᓚᑦᑎᓂᕐᒥᒃ ( ᐅᑯᑎᒎᓇᖅ ᕿᑎᕐᒥᐅᑦ-ᒐᕙᒪᒃᑯᑦ ᓄᓇᕘᒧᑦ ᑐᑭᒧᐊᒃᑎᐅᓪᓗᑎᒃ ᐱᓕᕆᖃᑎᒌᓄᑦ ᐊᒻᒪᓗ ᐊᐅᓚᑦᑎᔨᓂᒃ 

ᑲᑎᒪᔨᓂᒃ), ᑐᓴᒐᒃᓴᓕᕆᓂᕐᒧᑦ, ᑳᓐᑐᓛᒃᓯᖃᑦᑕᕐᓂᐊᕐᓂᕐᒧᑦ, ᐊᒻᒪᓗ ᑮᓇᐅᔭᓄᑦ ᐱᔪᑎᓄᑦ.     
 

“ᐃᑲᔫᑕᐅᔪᓐᓇᑐᐃᓐᓇᕆᐊᓖᑦ ᑖᔅᓱᒨᓇ GBRP-ᒧᑦ ᐱᓕᕆᐊᒧᑦ ᑭᒃᑯᕈᓘᔭᕐᓄᑦ ᐱᕚᓕᕈᑕᐅᔪᓐᓇᖅᑐᑦ. ᐃᓕᑦᔪᒥ 

ᑐᓚᒃᑕᕐᕕᒃᑕᖃᕋᔭᖅᐸᑦ ᑕᐅᕙᓂ ᑲᓇᖕᓇᕐᒥ ᓄᓇᕘᒥ ᒥᒃᖠᑎᕆᕚᓕᕋᔭᕐᒪᑦ ᐊᑭᑐᔫᑎᓂᒃ ᐃᓅᓇᓱᐊᕐᓂᕐᒥ ᐊᒻᒪᓗ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕚᓕᕈᑕᐅᓗᓂ ᖃᓄᐃᓕᐅᕐᓂᒃᑯᑦ ᑕᐅᕙᓂ ᕿᑎᕐᒥᐅᓂ. ᑖᓐᓇ ᐱᓕᕆᐊᖅ ᓴᖅᑭᑦᑎᓂᐊᕆᕗᖅ 

ᐃᖅᑲᓇᐃᔮᓂᒃ ᐊᒻᒪᓗ ᐱᕕᒃᓴᐅᔪᓐᓇᖅᑐᓂᒃ ᓄᓇᕗᒻᒥᐅᓂᑦ. ᖁᕕᐊᒋᕙᕋ ᐊᑎᓕᐅᖃᑕᐅᔪᓐᓇᕐᓂᕋ ᑖᔅᓱᒥᖓ 

ᑐᑭᓯᐅᒪᖃᑦᑕᐅᑎᔾᔪᑎᒥᒃ ᐅᓪᓗᒥᐅᔪᖅ.”      

ᒪᓕᒐᓕᐅᖅᑎ ᐲᑕ ᑕᑉᑑᓇ, ᓯᕗᓕᖅᑎ ᓄᓇᕘᒧᑦ    
 

“ᐅᒃᐱᕆᒐᒃᑯ ᑲᑐᔨᖃᑎᒌᖕᓂᒃᑯᑦ ᐱᓕᕆᒃᐸᑕ ᓄᓇᕗᑦ ᒐᕙᒪᒃᑯᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓪᓗ ᑖᓱᒧᖓ 

ᑐᑭᓯᐅᒪᖃᑦᑕᐅᑎᔾᔪᑎᑦ ᐋᖅᑭᖕᒪᑕ ᒪᓕᒃᑕᐅᔭᕆᐊᖃᖅᐸᒃᑐᑎᒍᑦ ᖃᓄᖅ ᑲᒪᔭᕆᐊᖃᕐᓂᕐᒧᑦ ᐱᓕᕆᓂᒃᑯᑦ ᑲᓇᑕᒥ 

ᐅᑭᐅᖅᑕᖅᑐᒥ ᑲᔪᓯᓂᕆᔭᕆᐊᖃᖅᑖ. ᐃᑲᔪᖅᑐᐃᔨᐅᖃᑕᐅᑎᓪᓗᑕ ᑖᔅᓱᒧᖓ GBRP-ᒧᑦ ᐱᓕᕆᐊᒧᑦ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖓᑦᑕ ᐃᓚᐅᓂᕆᔭᖓᑦ ᐃᑲᔫᑎᓂᐊᕐᒪᑦ ᑕᐃᓐᓇ ᐱᓕᕆᐊᖑᔭᕆᐊᓕᒃ ᐱᓕᕆᐊᖑᓂᒃᓴᖓᓄᑦ ᓈᒻᒪᒡᓗᓂᓗ 

ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᒪᓕᒃᓯᒪᓗᑎᒃ, ᐱᖃᓯᐅᑎᓗᒍ ᐱᒻᒪᕆᐅᒍᓱᖕᓂᖅ ᐊᕙᑎᒥᒃ ᐊᒻᒪᓗ ᓂᕐᔪᑎᓂᒃ 

ᐱᒻᒪᕆᐅᒋᔭᑦᑎᓐᓂᒃ.”     

ᓯᑖᓐᓕ ᐊᓇᑉᓛᒃ, ᐃᓱᒪᑕᖅ – ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᑦ   

 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᑯᐊ ᖃᐅᔨᒋᐊᕐᕕᐅᔪᓐᓇᖅᑐᑦ: 

ᐹᓪ ᐃᒥᒐᖅ  

ᑐᑭᒧᐊᒃᑎᒻᒪᕆᒃ 

ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ 

(867) 983-2458  

execdir@kitia.ca  

  

ᔮᓯᒪ ᐱᐸ 

ᐃᓱᒪᑕᒻᒪᕆᒃ, ᑭᒃᑯᑐᐃᓐᓇᕐᓄᑦ ᐱᓕᕆᓂᐅᔪᓄᑦ 

ᓯᕗᓕᖅᑎ ᑕᑉᑑᓇᑉ ᑎᑎᕋᕐᕕᐊᓄᑦ 

ᓄᓇᕗᑦ ᒐᕙᒪᒃᑯᑦ 

(867) 222-0961 

ypepa@gov.nu.ca 

ᐅᓂᒃᑲᐅᓯᐅᓯᒪᓂᖓ 
 
ᐱᔾᔪᑎᒋᓪᓗᒍ GBRP-ᒧᑦ ᐱᓕᕆᐊᖅ    

ᑖᓐᓇ GBRP-ᒧᑦ ᐱᓕᕆᐊᖅ ᐃᖏᕐᕋᔪᓕᕆᓂᕐᒧᑦ ᐱᓕᕆᓂᐅᔪᖅ ᐊᒃᑐᐊᓕᖅᑎᑦᑎᓂᐊᕐᒪᑦ ᓄᓇᒥᖔᖅᑐᓂᑦ 

ᐃᑲᔫᑕᐅᔪᓐᓇᖅᑐᓂᒃ ᑲᓇᑕᐅᑉ  Slave Geological Province-ᖓᓂ ᐅᑭᐅᖅᑕᖅᑑᑉ ᐅᒥᐊᕐᔪᐊᓂᑦ ᐊᖅᑯᑎᒋᕙᒃᑕᖏᓐᓄᑦ.  

ᑕᓐᓇᓗ GBRP-ᖑᔪᖅ ᐃᒪᐃᑎᑦᑎᓂᐊᕐᒪᑦ 227-ᐅᔪᓂᒃ ᑭᓛᒥᑐᓂᒃ ᐊᑐᖅᑕᐅᔪᓐᓇᐃᓇᓕᕋᔭᖅᑐᒥᒃ 

ᐊᖅᑯᑎᖃᓕᖅᑎᑦᑎᓇᔭᕐᒪᑦ ᐅᑭᐅᖅᑕᖅᑐᒥ ᑕᐅᕙᓂ Tibbitt-Contwoyto ᐅᑭᐅᒃᑯᑦ ᐊᖅᑯᑕᐅᕙᒃᑐᒥ ᑕᐅᕗᖓ ᐃᑎᔪᒧᑦ 

ᑐᓚᒃᑕᕐᕕᖕᒧᐊᖓᓗᓂ Grays Bay-ᒧᑦ ᐅᒥᐊᕐᔪᐊᓂᑦ ᐊᖅᑯᑕᐅᕙᒃᑐᒥ.  

 
ᐱᓕᕆᓂᒃᑯᑦ ᓴᖅᑭᑦᑎᒃᐸᑕ GBRP-ᒧᑦ ᓇᑉᐸᖅᑎᕆᐊᓕᖕᒥᒃ ᐱᕚᓕᖅᑎᑦᑎᓂᐊᕐᒪᑦ ᓇᖕᒥᓂᖃᕐᓂᒃᑯᑦ ᐱᕙᓕᕈᑎᓂᒃ 

ᑲᓇᖕᓇᕐᒥ ᐅᑭᐅᖅᑕᖅᑐᒥ, ᓴᖅᑭᑦᑐᖃᖅᐸᓪᓕᐊᓗᓂ ᐃᑲᔫᑕᐅᔪᓐᓇᖅᑐᓂᒃ ᐱᓕᕆᐊᓂᒃ ᓄᓇᕘᒥ ᐊᒻᒪᓗ ᓄᓇᑦᓯᐊᕐᒥ, 

ᑕᒪᒃᑯᑎᒎᓇᖅ ᐱᔪᓐᓇᕐᓂᐅᓇᔭᖅᑐᑎᒍᑦ ᐅᓕᑦᑕᕐᓂᐅᔪᑎᒍᑦ ᐅᑭᐅᖅᑕᖅᑑᑉ ᐃᒪᕕᖓᓂ ᓇᒧᖓᐅᔨᔭᕆᐊᖃᕐᓗᓂ 

ᐱᔭᕐᓂᕐᓂᖅᓴᐅᕕᐅᓗᓂ ᒫᓐᓇᐅᔪᖅ ᐊᔪᖅᓯᕝᕕᐅᕙᒃᑐᓂ ᓇᒧᙵᐅᔨᓇᓱᒃᑐᓂᑦ ᓄᓇᕐᔪᐊᕐᒧᑦ ᐊᒡᔭᖅᑐᖅᑕᐅᔭᕆᐊᓕᖕᓄᑦ.    

 
ᑖᓐᓇᑦᑕᐅᖅ GBRP-ᖑᔪᖅ ᐊᒃᑐᐊᓕᖅᑎᑦᑎᓂᐊᕐᒪᑦ ᓄᓇᕘᒥᒃ ᑕᐅᕗᖓ ᑲᓇᑕᐅᑉ ᐊᖅᑯᑎᑯᑖᖓᓄᑦ ᓄᓇᑦᓯᐊᕐᒥ 

ᑕᐅᕘᓈᖓᓗᓂ Tibbitt-Contwoyto- ᐅᑭᐅᒃᑯᑦ ᐊᖅᑯᑎᖁᑖᒍᑦ.  ᑕᐃᒪᐃᓕᐅᓕᖅᐸᑕ, ᓯᕗᓪᓕᖅᐹᑦᑎᐊᕐᒥ 

ᑲᑎᖓᓕᕐᓂᐊᕐᒪᑦ ᑲᓇᑕᒥᑦ ᑕᐅᕗᖓ ᐃᑎᔪᒧᑦ ᐃᒫᓂ ᑐᓚᒃᑕᕐᕕᖕᒧᑦ ᐅᑭᐅᖅᑕᖅᑑᑉ ᐃᒪᕕᖓᓂ.  ᑖᓐᓇᓗ ᑐᓚᒃᑕᕐᕕᒃ 

ᐱᔨᑦᑎᕐᕕᐅᓂᐊᕐᒪᑦ ᑲᓇᑕᒥ ᐃᑎᔪᒥ ᑐᓚᒃᑕᕐᕕᐅᔪᒥ ᑕᐅᕙᓂ ᑲᓇᖕᓇᐅᑉ ᐅᑭᐅᖅᑕᖅᑐᐊᓂ, ᐃᓂᖃᖅᖢᓂ ᕿᑎᐸᓗᐊᓂ 

ᐅᒥᐊᕐᔪᐊᓂᑦ ᐊᖅᑯᑕᐅᕙᒃᑐᒥ ᐃᒪᕕᖕᒥ.        

 
ᑖᓐᓇᓗ GBRP-ᖑᔪᖅ ᖃᓄᐃᓕᑎᑦᑎᓂᐅᖕᒪᑦ ᐱᓕᕆᐊᒃᑯᑦ ᑲᓇᑕᒥ ᐱᔭᕆᐊᖃᖅᓯᒪᓪᓗᓂ ᐃᑲᔫᑎᓂᐊᕐᒪᑦ ᐅᑭᐅᖅᑕᖅᑐᒥ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᐅᔭᕆᐊᓕᖕᓄᑦ ᑕᒫᓂ ᐊᕐᕌᒎᔪᓂ ᐊᑐᖅᑐᓂ. ᐱᓕᕆᐊᖅ ᐃᑲᔪᕐᓂᐊᕐᒪᑦ ᐊᖅᑯᓯᖅᓯᓗᓂ 

ᐱᑕᖃᙱᓐᓂᐅᔪᒥᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ ᓴᖅᑭᑦᑎᓂᐊᕐᒪᑦ ᐊᖅᑯᑕᐅᔪᓐᓇᖅᑐᒥ ᐃᖏᕐᕋᔪᑎᒃᑯᑦ 

ᐱᕚᓪᓕᖅᑎᑦᑎᓗᓂᓗ ᐃᓅᓯᕆᔭᐅᔪᓂᒃ ᐅᑭᐅᖅᑕᖅᑑᑉ ᓄᓇᓕᖏᓐᓂ ᐊᒻᒪᓗ ᑐᓗᖅᑕᕈᑎᖃᓗᐊᕈᓐᓂᕐᓗᑎᒃ ᐱᓂᐊᕐᒪᑕ 

ᐊᕕᒃᓯᒪᓂᐅᔪᒥᓗ ᒪᑭᒪᔾᔪᑎᒃᓴᓄᑦ ᐊᒻᒪᓗ ᓇᖕᒥᓂᖃᕐᓂᕐᒧᑦ ᐱᕚᓕᕈᑕᐅᓗᓂ.    

 
ᐃᑲᔪᕈᒪᓪᓗᒍ GBRP ᑮᓇᐅᔭᖃᖅᑎᓪᓗᒍ ᐊᑭᑐᔫᑎᓄᑦ ᐊᑭᓕᕆᐊᓕᖕᓄᑦ, ᑖᒃᑯᐊ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑲᑐᔾᔨᓪᓗᑎᒃ ᑐᓂᓯᓯᒪᕗᑦ ᑐᒃᓯᕋᐅᒻᒥᒃ ᑕᐃᑯᖓ Building Canada Fund-ᑯᓐᓄᑦ. ᐃᓱᖃᖅᖢᒍ 

75 ᐳᓴᓐᒥᒃ ᐱᔪᓐᓇᖅᑎᑦᑎᖕᒪᑕ ᐊᑭᑐᔫᑎᓄᑦ ᐊᑭᓕᐅᑎᒃᓴᓂᒃ ᑐᒃᓯᕋᐅᑕᐅᔪᑦ ᒐᕙᒪᑐᖃᒃᑯᓐᓂᑦ ᐱᓕᕆᐊᖑᔪᒪᔪᒧᑦ.    

 

GBRP-ᓄᑦ ᐱᓕᕆᖃᑎᒌᖕᓂᖅ    

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑐᔨᔪᑦ ᐃᑲᔪᖅᑑᐃᓪᓗᑎᒃ ᐊᒻᒪᓗ ᐱᓕᕆᔨᐅᕗᑦ 

ᐱᓕᕆᐊᒧᑦ. ᖁᕝᕙᖅᑎᓐᓇᓱᖕᓂᐊᕐᓗᒍ GBRP, ᑖᒃᑯᐊ ᓄᓇᕘᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᐅᓯᑎᑦᑎᒋᐊᖅᐳᑦ ᐱᓕᕆᐊᒃᓴᐅᔪᓂᒃ ᐱᕚᓪᓕᖅᑎᑦᑎᔭᕆᐊᖃᕐᓂᕐᒧᑦ ᐊᒻᒪᓗ ᓴᙱᒃᑎᒋᐊᕐᓗᒍ ᒪᑭᒪᔾᔪᑎᒃᓴᐅᔪᑦ, ᐊᒻᒪᓗ 

ᖁᐊᖅᓵᕐᓇᖅᑐᒦᖁᔨᓇᑎᒃ ᐊᒻᒪ ᑲᔪᓯᑦᑎᐊᕐᓗᑎᒃ ᖃᓄᐃᓕᕙᓪᓕᐊᓂᐅᔪᑦ ᐃᓄᖕᓂ ᐊᒻᒪᓗ ᐱᔭᐅᔭᕆᐊᓖᑦ.     

 
ᑭᐊ-ᑯᑦ ᐱᖓᓱᒋᔭᐅᖕᒪᑕ ᐊᕕᒃᓯᒪᓂᐅᔪᒥ ᐃᓄᐃᑦ ᑲᑐᔾᔨᖃᑎᒌᖃᕐᕕᒋᓪᓗᓂᔾᔪᒃ ᓴᖅᑭᑕᐅᓂᑰᓗᓂ  ᓄᓇᕘᒥ 

ᓄᓇᑖᖃᑕᐅᓯᒪᓂᕐᒧᑦ ᐊᖏᖃᑎᒌᒍᑎᒃᑯᑦ. ᑭᐊ-ᑯᑦ ᑭᒡᒡᒐᖅᑐᐃᖕᒪᑕ ᐅᖓᑖᓃᑦᑐᓂᒃ 6,000 ᐃᓄᐃᑦ ᓄᓇᖃᖅᑐᑦ ᓄᓇᕘᒥ 

ᕿᑎᕐᒥᐅᓂ.  GBRP-ᒧᑦ ᐃᑲᔪᖅᑐᐃᔨᐅᖃᑕᐅᒻᒪᕆᒃᑎᓪᓗᒋᑦ, ᑭᐊ-ᑯᑦ ᑲᔪᓯᑎᑦᑎᖕᒪᑕ ᐱᓕᕆᐊᒃᓴᐅᔪᓂᒃ ᐳᕚᓕᖁᔨᓂᕐᒧᑦ 

ᑮᓇᐅᔭᓕᐅᕋᓱᖕᓂᐅᕙᒃᑐᓂᒃ ᕿᑎᕐᒥᐅᓂ ᐃᓅᖕᓂᒃ. ᐃᑲᔪᕐᓂᐊᕐᓗᑎᒃ ᐱᕚᓕᖅᑎᑦᑎᓂᒃᑯᑦ ᓄᓇᒦᙶᖅᑐᓂᒃ ᑕᒪᒃᑯᓇᓂ 

ᐃᓄᐃᑦ ᓇᖕᒥᓂᕆᔭᖏᓐᓂ ᓄᓇᓂ,    ᑭᐊ-ᑯᑦ ᐃᑲᔪᖅᑐᐃᑦᑎᐊᕐᒪᑕ ᐊᒃᓱᕉᑕᐅᔪᓂᒃ ᐱᑕᖃᖏᓐᓂᐅᔪᑦ ᒥᒃᖠᑎᖅᖢᒋᑦ 

ᐅᔭᕋᖕᓂᐊᕐᕕᖕᒥ ᐊᐅᓚᑦᑎᓂᕐᒧᑦ ᐊᑭᓂᒃ ᑖᑯᓇᓂ ᐅᑭᐅᖅᑕᖅᑐᒥ ᐊᒻᒪᓗ ᖃᓪᓗᓈᑦ ᓄᓇᖏᓐᓂ ᑲᓇᑕᒥ.    

 
ᐊᑎᓕᐅᖅᑕᐅᓂᕆᓚᐅᖅᑕᖓ ᑐᑭᓯᐅᒪᖃᑦᑕᐅᑎᔾᔪᑎᐅᑉ ᐃᒪᐃᔪᑕᐅᒋᕗᖅ ᓴᖅᑭᑦᑎᓗᑎᒃ ᒐᕙᒪᑐᖃᒃᑯᑦ ᕿᒥᕐᕈᓯᒪᔭᖏᓐᓂᒃ 

ᑲᓇᑕᒥ ᐃᖏᕐᕋᔪᓕᕆᓂᕐᒧᑦ ᐱᖁᔭᑦ (“ᐊᖅᑯᑏᑦ: ᐊᒃᑐᐊᓕᖅᑎᑦᑎᓂᖅ ᑲᓇᑕᒥ ᐃᖏᕐᕋᔾᔪᑎᓄᑦ ᓄᓇᕐᔪᐊᕐᒥ”) 

ᐊᑐᓕᖅᑎᑦᑎᓂᐅᖕᒪᑦ ᐃᑲᔪᖅᑐᐃᓂᕐᒥᒃ Coronation Yellowknife Transportation Corridor-ᒥᒃ, ᐱᒋᐊᕐᕕᖃᖅᖢᑎᒃ 

ᑮᓇᐅᔭᖃᖅᑎᑕᐅᓂᒃᑯᑦ ᑖᓱᒨᓇ GBRP-ᒧᑦ ᐱᓕᕆᐊᒧᑦ. ᑖᒃᑯᐊᒃ ᑕᒪᕐᒥᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑭᐊ-ᑯᑦ 

ᐃᑲᔪᖅᑐᐃᔪᐃᓐᓇᐅᖕᒪᑎᒃ ᖃᐅᔨᔭᐅᔪᓂᒃ ᕿᒥᕐᕈᓂᕐᒥᑦ.      

 
ᑖᒃᑯᐊᑦᑕᐅᖅ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑭᐊ-ᑯᑦ ᐃᑲᔪᖅᑐᐃᒋᕗᑦ ᔭᓄᐊᕆ 2016-ᒥ ᖃᐅᔨᔭᐅᓚᐅᖅᑐᓂᒃ ᑲᓇᑕᒥ 

ᓄᓇᖃᖅᑳᖅᓯᒪᔪᓄᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᑎᑦᑎᓇᔭᖅᑐᑦ ᑲᑎᒪᔩᓂᒃ, ᐊᑐᓕᖁᔨᓪᓗᑎᒡᓗ “ᐱᔪᒃᓯᑦᑎᐊᕐᓗᑎᒃ 

ᓴᓇᕙᓪᓕᐊᖁᔨᓂᕐᒧᑦ, ᓄᓇᒥ-ᐃᒡᓗᓕᐅᕐᓂᒃᑯᑦ ᓇᑉᐸᖅᑎᕆᐊᓕᖕᓂᒃ ᐱᔭᕆᐊᖃᕋᔭᖅᑐᑦ ᓴᓂᐊᒍᑦ ᓇᑉᐸᖅᑎᕆᐊᓖᑦ 

ᐅᑭᐅᖅᑕᖅᑑᑉ ᓄᓇᓕᖏᓐᓂ. ᐱᒻᒪᕆᐅᓛᖑᓪᓗᓂ, ᐱᓕᕆᕙᓪᓕᐊᓂᖅ ᐊᒻᒪᓗ ᓴᖅᑭᑦᑎᕙᓪᓕᐊᓂᖅ ᐅᑭᐅᖅᑕᖅᑐᒥ 

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᓚᐅᑎᑕᐅᓗᑎᒃ ᐱᓕᕆᖃᑎᒌᖕᓂᒃᑯᑦ ᐱᕙᒌᔭᐃᔭᕆᐊᖃᕐᓂᕐᒧᑦ, ᐃᓱᒪᓕᐅᕆᐊᖃᕐᓂᕐᒧᑦ 

ᐊᒻᒪᓗ ᐱᓕᕆᐊᖑᔭᕆᐊᓖᑦ ᐱᕙᓪᓕᐊᑎᑕᐅᓂᖏᑦᑎᒍᑦ ᐱᕕᒃᓴᐅᓗᑎᒃ ᖃᖓᖑᖅᐸᓪᓕᐊᓗᓂ”.    

 
 
 



ᑖᔅᓱᒨᓇ ᑐᑭᓯᐅᒪᖃᑦᑕᐅᑎᔾᔪᑎᒃᑯᑦ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑭᐊ-ᑯᑦ ᓴᖅᑭᑦᑎᖕᒪᑕ ᓄᑖᒥᒃ ᒪᓕᒃᑕᐅᓂᐊᓕᖅᑐᓂᒃ 

ᐱᓕᕆᖃᑎᒌᖕᓂᕐᒥᒃ ᑖᒃᑯᐊ ᓄᓇᕘᒥ ᒐᕙᒪᒃᑯᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑐᙵᕕᖃᕐᓂᐊᕐᒪᑕ ᑐᑭᖃᑦᑎᐊᖅᑐᒥᒃ 

ᐃᓚᐅᕕᖃᕈᓐᓇᕐᓗᑎᒃ ᐊᒻᒪᓗ ᑲᑐᔾᔨᓂᒃᑯᑦ ᐃᑲᔫᑎᖃᕐᓂᐊᖅᑐᖅ.   


